
R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK TIRANË
V E N D I M 

Nr. 118, datë 27.09.2018
“PËR SHKËMBIMIN E PRONËS ME NR. PASURIE 8/123, ME EMËRTIM “INKUBATORI I BIZNESIT”, E NDODHUR NË RRUGËN “JORDAN MISJA”, ZONË KADASTRALE 8330, ME SIPËRFAQE 2 264 (DY MIJË E DYQIND E GJASHTËDHJETË E KATËR) M2, NË PRONËSI TË BASHKISË TIRANË, ME PRONËN ME NR. 3/76, ZONA KADASTRALE NR. 8360, ME SIPËRFAQE TRUALL 1178 (NJË MIJË E NJËQIND E SHTATË DHJETË E TETË) M2 DHE SIPËRFAQE NDËRTIMORE 521 (PESËQIND E NJËZETENJË) M2, NË PRONËSI TË SHOQËRISË “UJËSJELLËS KANALIZIME TIRANË” SHA
Në mbështetje të nenit 113, pika 1, shkronja “b” dhe pika 2 të Kushtetutës, nenit 8, pika 2, nenit 9, pika 1, nënpika 1.1, shkronja “b”, nënpika 1.2 shkronja “c” nenit 23, pika 6, nenit 54  të ligjit nr. 139/2015 “Për vetëqeverisjen vendore”, të nenit 757, të ligjit nr.7850, datë 29.7.1994 “Kodi Civil i Republikës së Shqipërisë”, ligjit nr. 8743, datë 22.2.2001 “Për pronat e paluajtshme të shtetit”, të ndryshuar, ligjit nr. 8744, datë 22.2.2001 “Për transferimin e pronave të paluajtshme publike të shtetit në njësitë e qeverisjes vendore”, të ndryshuar, vendimit nr. 663, datë 15.11.2017 të Këshillit të Ministrave “Për kalimin në pronësi të Bashkisë Tiranë të pasurisë nr. 8/123, zonë kadastrale 8330, me emërtimin "Inkubatori i Biznesit", Tiranë, Këshilli Bashkiak,

V E N D O S I:

1. Shkëmbimin e pronës me nr. pasurie 8/123, me emërtim “Inkubatori i Biznesit”, e ndodhur në rrugën “Jordan Misja”, zonë kadastrale 8330, me sipërfaqe totale 2 264  (dy mijë e dyqind e gjashtëdhjetë e katër) m2, nga këto 1 185.53 (një mijë e njëqind e tetëdhjetë e pesë pikë pesëdhjetë e tre) m2 sipërfaqe ndërtimi, në pronësi të Bashkisë Tiranë, me pronën me nr. 3/76, zona kadastrale nr. 8360, me sipërfaqe truall 1178 (një mijë e njëqind e shtatë dhjetë e tetë) m2 dhe sipërfaqe ndërtimore 521 (pesëqind e njëzetenjë) m2 në pronësi të shoqërisë “Ujësjellës Kanalizime Bashkia Tiranë” sha, sipas Vërtetimit për Certifikatë Pronësie, bashkëlidhur këtij vendimi.
2. Shkëmbimi i këtyre dy pronave të kryhet pa shpërblim apo kompensim mbi vlerën e tyre.
3. Shkëmbimi të realizohet nëpërmjet një kontrate shkëmbimi midis Bashkisë së Tiranës dhe shoqërisë “Ujësjellës Kanalizime Bashkia Tiranë” sha, shoqëri aksionare në pronësi të Bashkisë së Tiranës.
4. Bashkia Tiranë dhe shoqëria “Ujësjellës Kanalizime Bashkia Tiranë” sha të kryejnë të gjitha procedurat e shkëmbimit të këtyre e pronave dhe pasqyrimin  në regjistrat e pasurive të paluajtshme në ZVRPP Tiranë.
5. Ngarkohet Drejtoria e Përgjithshme Juridike, Aseteve dhe Licencimit, Drejtoria e Përgjithshme e Menaxhimit Financiar, Drejtoria e Përgjithshme e Punëve Publike dhe shoqëria “Ujësjellës Kanalizime Bashkia Tiranë” sha për zbatimin e këtij vendimi. 

6. Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe konfirmimit ligjor nga Institucioni i Prefektit të Qarkut Tiranë.

